
He Kōrero mō ngā Whakapono Rerekē  
 

He maha ngā hāhi kei roto i a Aotearoa, me te tokoiti anō o te hunga kāore ō rātau whakapono. Ko te whānuitanga o 
ngā whakapono rerekē tētahi mea nui i roto i te iwi whānui. 

I te hainatanga o te Tiriti o Waitangi i te tau 1840, i whakaūhia e Kāwana Hobson, i tana urupare ki tētahi pātai mai i te 
Pīhopa Katorika a Pompallier, � ko ngā hāhi (whakapono) maha o Ingarani, o ngā Wēteriana, o Roma, me ngā tikanga 
Māori katoa ka tiakina�. Ko tēnei tūāpapa ka waihanga i te whakapūmatanga o te whakaaetanga o ngā whakapono 
rerekē i roto i a Aotearoa. 

He wāhanga nui tō te Karaitianatanga, me te haere tonu o āna mahi i roto i te whanaketanga o Aotearoa mō te tuakiri, 
te ahurea, ngā whakapono, ngā whakanōhanga me ngā wāriu o tēnei whenua. 

Mai rā anō te rerekē o ngā whakapono o ngā tāngata whai, engari nō kōtata tonu nei i pupū ake te nui o ngā hapori 
hāhi nā te hekenga mai i Āhia, Āwherika me Ārepa ki te Rāwhiti. He mahi pai tō ēnei hapori ki roto i tō tātau iwi. Kei 
roto i tēnei horopaki e whakamana ana mātau ki te tika ō te whakapono me ngā kawenga o ngā hapori whakapono. 

Ko ngā Tiriti o te Ao, otirā ko te Whakapuakanga o Te Ao mō ngā Tika Tangata, te Kawenata mō ngā Tika a te 
Tangata me te Tōrangapu me te pupuri i te whai wāhitanga ki te mana hāhi me te whakapono � te tika ki te 
whakapono; te tika ki te huri i tō hāhi, tō whakapono rānei; te tika ki te whakaatu i tō hāhi me tō whakapono; me te tika 
ki te noho whakapono kore. Koinei ngā tika kei roto i te New Zealand Bill of Rights Act and Human Rights Act. Ko te 
tika ki te whakapono e here ana ki ētahi atu tēnei tika me te kore tāmi i ō rātau tika tangata. 
 
Ko te kōrero e whai ake e whakarato i tētahi pou tarāwaho e whakamana ana i ngā hapori hāhi rerekē o Aotearoa me 
te pāhekoheko whakaaro tahi tētahi ki tētahi, me te kāwanatanga me ētahi atu rōpū i roto i te iwi whānui: 

1. Te Kāwanatanga me te Whakapono  
 E rapu ana te Kāwanatanga kia ōrite katoa tā rātau raweke i ngā hapori whakapono me te hunga whakapono kore ki 
mua i te ture. Kāore he whakapono ake, whakapono ōkawa rānei o Aotearoa. 

2. Te Tika Whakapono 
E whakamana ana a Aotearoa i te tika o te mana hāhi me te whakapono me te tika o te mana aukati-kore i runga i te 
kaupapa hāhi, tētahi atu whakapono rānei. 

3. Te Tika Haumaru 
 He tika ō ngā hapori hāhi me ō rātau mema ki te haumaru me te maru. 

4. Te Tika ki te Mana Whakapuaki 
Ko te tika ki te mana whakapuaki me te mana pāpaho he mea nui mō te manapori engari me whai kawenga tōna 
whakamahitanga. 

5. Whakamana me te Awhi 
Me āta upane ki roto i ngā wāhi mātauranga, mahi hoki me roto hoki i te whakaratonga ā iwi ki te whakamana me te 
awhi i ngā momo hāhi whakapono rerekē me ngā tikanga. 

6. Mātauranga   
Me whakaako ngā kura i ngā momo whakapono me ngā momo tikanga wairuatanga rerekē e whakaata mai ai i te 
rerekētanga o tō rātau whenua me tō rātau hapori ā rohe.  

7. Whakapono Rerekē 
Ka haere tonu te taupatupatu me te whakahē e pā ana ki ngā hāhi whakapono engari me tutuki i raro i te ture, a kia kaua 
anō hoki e huri ki te whakarekereke. 

8. Te Mahi Tahi me te Māramatatanga  
He kawenga tō te kāwanatanga me ngā hapori hāhi ki te hanga me te pupuri i ngā whanaungatanga pai tētahi ki 
tētahi, me te hāpai i te whakaute ngātahi me te māramatanga. 

Ko te Kōrero mō ngā Whakapono Rerekē, he pūtere nā Te Ngira, te Kaupapa Mahi Rerekētanga o Aotearoa. He mea 
whakarite e te Kaupapa Mahi Whakapono o Te Whare Wānanga o Wikitoria me tētahi rōpū tohutohu mai i te hapori 



whakapono me ngā māngai o te tika tangata, a he kaupapa i kawea ki te iwi whānui hei kōrerotanga e te Kōmihana 
Tika Tangata. 

I tautokohia tēnei Kōrero e te Wānanga-Kōrero Hāhi-whakawhiti ā Motu i Kirikiriroa i te Hui-tanguru  2007, hei tūāpapa 
mō te haere tonu o ngā kōrero ā iwi. E tono ana ki ngā rōpū whakahaere ki te tautoko i tēnei kōrero me te tuku 
whakaaro anō hei arotake ā tōna wā. Mō ētahi atu pārongo tirohia www.hrc.co.nz/religiousdiversity.  

Mēnā e hiahia ana koe ki te whiwhi i te Hāhi-whakawhiti pānui-īmera ā marama a Te Kaupapa Mahi Rerekētanga o 
Aotearoa, īmerahia a nzdiversity@hrc.co.nz  

E whakatenatena ana ki ngā hapori hāhi ki te hono ki te Kaupapa Mahi Rerekētanga. Mō ētahi atu pārongo, me te 
pepa rēhita, tirohia a www.hrc.co.nz/diversity.  

 
Whakapā Mai ki a Mātau 

PO Box 6751, Te Tiriti o Wellesley   
Tāmaki Makaurau 1141, Aotearoa 

Waea: ++64 9 309 0874  Waea kore utu: 0800 496 877 
Waea whakaahua: ++ 64 9 377 3593  Nama TTY: 0800 150 111  

Īmera: infoline@hrc.co.nz Paetukutuku: www.hrc.co.nz 
Kei te wātea a Language Line (he ratonga whakamāori) mēnā ka tonohia. 

  

 

 

 
 
 
 


